enerxia e cambio climético

Evidencia cientifica sobre o cambio climatico no
medio marino, que hai de novo?

Elena Ojea*

A pesar de que o ultimo informe do IPCC reincide sobre impactos xa cofiecidos, agora tamén sabemos que os
eventos extremos son por mor do cambio climatico, que acadamos puntos de non retorno para moitos ecosistemas
marifios, e que para todo isto é necesaria unha adaptacién socialmente xusta e equitativa.

Arrecife de coral branqueado por mor das vagas de calor (antes e despois) - Ocean Image Bank, The Ocean Agency.

Cada seis anos, o Panel Intergobernamental de Cambio
Climatico (IPCC) das Naciéns Unidas revisa a evidencia
cientifica mundial sobre o cambio climatico. Historica-
mente, estes informes conseguen mobilizar a politica
climatica internacional, e son claves para fotos como o
protocolo de Kioto ou o Acordo de Paris. Non obstante,
a accién politica internacional é claramente insuficiente,
pois non é quen de limitar as emisiéns de gases de efec-
to invernadoiro ao nivel cientificamente aconsellado: un
quentamento global de grao e medio a fin de século.
Segundo as previsidns, ese nivel serad alcanzado varias
décadas antes, e a espera dunha mobilizacién profunda
dos acordos climaticos, quédanos cofiecer os impactos
e adaptacions esperados nos vindeiros anos.

Neste artigo revisamos os impactos e adaptaciéns para
0s sistemas marifios, co foco nas novidades cientificas
presentadas no ultimo informe do grupo dous do IPCC
(Cooley et al., 2022). Destacamos tres grandes avances
no cofiecemento:

+  Os eventos extremos marifios son xa unha realida-
de causada polo cambio climatico.

+ Alguns ecosistemas marifios xa estan a ver cambios
irreversibles por mor do cambio climatico.

« As respostas de adaptacion precisan de ser social-
mente inclusivas para que tefian efectividade.

Eventos extremos no mar causados polo cambio cli-
matico

Na Ultima década a intensidade e frecuencia de eventos
extremos marifios aumentou. Cada vez é mais frecuente
ver vagas de calor no mar, eventos de ondadas extremas
e inundacions costeiras, por exemplo. Estes eventos
agora sabemos que estan atribuidos ao cambio climati-
co. Noutras palabras, a nosa actividade humana impacta
de tal xeito no clima que estamos xa a ver intensidades
e frecuencias de eventos extremos non vistas ata agora.
Estes eventos extremos supofien varios retos. Por un
lado, impactan directamente nos ecosistemas marifios,
0 que causa mortalidades masivas en especies coma
os corais. Por outra banda, afectan actividades coma a
pesca, onde aumenta o risco da actividade no mar, ou a
zonas costeiras onde a intrusion das ondas causa danos

Prado marifio e actividade de pesca artesanal vencellada -
Ocean Image Bank, Ben Jones

en infraestruturas. Hai estudos que proxectan que a fre-
cuencia de eventos extremos que agora acontecen cada
100 anos pasen a ocorrer cada 2-3 anos nas préximas
décadas. Esta nova realidade pon en evidencia as limita-
ciéns dos nosos sistemas de xestion e planificacion ma-
rifia, nos que moitas veces non estamos acostumados
a traballar con eventos extremos. Faise mais relevante
ca nunca soluciéns transformadoras coma os servizos
climaticos (ter acceso a informacién sobre eventos ex-
tremos en tempo real), os sistemas de alerta tempera ou
a xestion marifia adaptable.

Puntos de non retorno para os ecosistemas marinos

Os eventos extremos simanse aos cambios incremen-
tabeis de temperatura, acidez e nivel do mar que impli-
ca o cambio climatico. As repercusiéns nos ecosistemas
marifios son ben cofiecidas, as especies marifias vense
obrigadas a cambiar a sUa area de distribucién para
manter as boas condicions de vida. De media, as espe-
cies marifias estanse a desprazar 60 km por década a
causa do cambio climatico. Ademais, hai cambios de fe-
noloxia (estacionalidade dos eventos biol6xicos coma a
reproducién, desoves, migraciéns), de tamafio e outros
efectos fisioléxicos.

Como resultado, neste Ultimo informe atopamos que
alguns habitats marifios estan chegando a puntos de
non retorno. Isto significa que esta habendo cambios
irreversibles que supofien a degradacién, e ata a desa-
paricion, de corais, prados marifios ou bosques tempe-
rados de macroalgas pardas (kelp) por mor do cambio
climatico. Nalguns casos hai unha xanela de oportunida-
de, na proxima década, para evitar a transformacion de
moitos ecosistemas, que pasa por reducir as emisiéns
de gases de efecto invernadoiro. Ademais, a mitigacion
pode combinarse con acciéns de adaptacion como unha
xestién adaptable, a restauracién e a conservacién de
habitats marifios vulnerabeis.

Respostas de adaptacion xustas e equitativas

A adaptacion ao cambio climatico en sistemas marifios
require superar varias barreiras existentes. Por unha
banda, recofiécese a importancia das soluciéns basea-
das na natureza, que fomentan a saude dos ecosistemas
marifios con xestién sostible e adaptable, conservacién
e restauracién. Pero por outra banda, o financiamento
e a implantacion destas solucidns marifias é menor que
noutros ecosistemas, e requirese un esforzo maior a

nivel internacional. Pese que a conservacion e restau-
raciébn marifias estan a crecer nos ultimos anos, faise
necesario moito esforzo para acadar a meta do 30% de
superficie a conservar que se prop6n dende o convenio
de diversidade bioléxica.

De cara a adaptarnos aos eventos extremos e a sla cre-
cente importancia, requirese unha maior vixilancia cli-
matica e bioldxica, mellores sistemas de xestién adapta-
ble e de alerta tempera. Para isto, a evidencia cientifica
dende o eido das ciencias sociais amdsanos a importan-
cia de desenvolver estas adaptacions de forma partici-
pativa e inclusiva coa sociedade. De nada serve ter un
desefio ecoldxico ou técnico adecuado, se non se tefien
en conta os diferentes grupos sociais e as sUas vulne-
rabilidades. Moitas veces estas vulnerabilidades sociais
estan arraigadas en causas profundas de desigualdade,
coma a pobreza, o post-colonialismo, a desigualdade de
xénero, etc.

Dende o novo informe do IPCC faise especial fincapé en
ter en conta estas causas de vulnerabilidade e tentar, a
través da adaptacion, reducilas de xeito que os impac-
tos do cambio climatico non sigan a ser sufridos polas
persoas mais desfavorecidas social e economicamente.
Tense demostrado, ademais, que esa é a Unica maneira
de acadar solucions efectivas e eficientes a longo prazo.
No caso dos sistemas marifios, temos exemplos coma o
desefio de procesos participativos, inclusivos socialmen-
te (que non deixen ningun grupo féra), a co-xestién, ou
0 uso do cofiecemento ecoléxico local na toma de deci-
sions informadas.

O futuro dos océanos

O IPCC conseguiu que miles de cientificos de todo o
mundo, idade e xénero revisen e discutan cada 6 anos
0s avances en materia de cambio climatico. Ao longo
das ultimas décadas, os informes do IPCC vefien incor-
porando con mais dedicacién os impactos e adaptaciéns
no medio marifo. Ademais, a dimensién social recofié-
cese agora como clave & hora de entender as comunida-
des mais vulnerables e a efectividade das soluciéns de
adaptacion. Con todo, a publicacién do informe en 2022
pasou desapercibida ao coincidir co comezo da guerra
en Ucraina, e pouco se ten falado e avanzado dende en-
ton. Os ingredientes para dar unha resposta ecoloxica-
mente efectiva e socialmente xusta ao cambio climatico
nos océanos estan dispofiibles. As rutas e camifios nos
que combinar as soluciéns para un desenvolvemento
marifias resiliente cofiécense. O futuro dos océanos
depende agora de canto queiramos avanzar por estes
percorridos.

